ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԸ
«ՀԱՐԿԵՐԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ
Հոդված 1. «Հարկերի մասին» Հայաստանի Հանրապետության 1997 թվա​կա​​նի ապրիլի 14-ի ՀՕ-107 օրենքի 15.1-րդ հոդվածը լրացնել հետեւյալ բովանդակությամբ նոր` 3-րդ կետով.

«3) 2011 հուլիսի 1-ից նախորդ հաշվետու տարվա արդյունքներով 58.35 մի​​լիոն դրամից ավե​լի ավելացված արժեքի հարկով հարկվող շրջանառություն ունեցող (ավելացված արժեքի հարկի շեմը գերազանցած) կազ​մա​​կեր​պու​թյունների եւ ան​հատ ձեռնարկատերերի համար:»:

Հոդված 2. Սույն օրենքն ուժի մեջ է մտնում պաշտոնական հրապարակման օրվան հաջոր​դող տասներորդ օրը:
Մինչեւ 2011 թվականի հուլիսի 1-ը ավարտված հաշվետու ժամանակաշրջանների համար հար​​կային օրենսդրությամբ նախատեսված հաշվետվությունները, հաշվարկները, այլ փաս​տա​թղթե​րը եւ տեղե​կությունները հարկային մարմիններին կարող են ներկայացվել մինչեւ 2011 թվականի հուլիսի 1-ը գործող կարգով:
Հիմնավորում

«Հարկերի մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքի նախագծի վերաբերյալ
1. Իրավական ակտի անհրաժեշտությունը. Նա​խա​գ​ծի անհրաժեշտությունը բխում է Հայաս​​տա​նի Հանրապետության կառավարության 2010 թվականի դեկտեմ​բե​րի 9-ի «Հայաս​տա​նի գոր​ծարար միջավայրի բարելավման միջոցառումների ծրագրին հավա​նություն տալու եւ Հայաս​​տանի Հանրապետության կառավարության 2010 թվա​կա​նի հունվարի 21-ի թիվ 97-Ն որո​​շումն ուժը կորցրած ճանաչելու մասին» թիվ 1768-Ն որոշ​ման 1-ին կետով հավանության արժա​​նացած` Հայաստանի գործարար միջավայրի բարե​լավման միջոցառումների ծրագրի 1.1 կետից:
2. Ընթացիկ իրավիճակը եւ խնդիրները. Գործող օրենսդրության համաձայն, էլեկտ​րո​նային եղանակով հարկային օրենսդրությամբ նախատեսված հաշվետ​վու​թյուն​ների, այլ փաս​տաթղթերի եւ տեղեկությունների ներկայացումը պարտադիր է հետեւյալ ժամանա​կա​ցույ​ցին համապատասխան` 

1) 2010 թվականի հունվարի 1-ից`

ա) բանկերի, վարկային կազմակերպությունների, վճարահաշվարկային կազմա​կեր​պու​թյուն​ների, արժեթղթերի շուկայում հաշվետու թողարկողների, ներդրումային ընկե​րու​թյուն​նե​րի, կարգավորող շուկայի օպերատորի, կենտրոնական դեպոզի​տա​րիա​յի, ապահովագրական ընկե​րությունների, վերաապահովագրական ընկերություն​նե​րի համար,

բ) «Հաշվապահական հաշվառման մասին» Հայաստանի Հանրապետության օրեն​քի համա​ձայն խոշոր համարվող կազմակերպությունների համար,

գ) նախորդ հաշվետու տարվա արդյունքներով 100 միլիոն դրամ եւ ավելի իրաց​ման շրջա​նառություն (համախառն եկամուտ) ունեցող պետական կառավարչական հիմ​նարկ​ների, պետա​կան ոչ առևտրային կազմակերպությունների համար,

դ) նախորդ հաշվետու տարվա արդյունքներով 100 միլիոն դրամ եւ ավելի իրաց​ման շրջա​նառություն (համախառն եկամուտ) ունեցող` 50 տոկոս եւ ավելի պետական բաժ​նեմաս ունե​ցող ընկերությունների համար. 

2) 2010 թվականի հուլիսի 1-ից նախորդ հաշվետու տարվա արդյունքներով 100 միլիոն դրամ եւ ավելի իրացման շրջանառություն (համախառն եկամուտ) ունեցող կազ​մա​կեր​պու​թյուն​ների եւ անհատ ձեռնարկատերերի համար:

Խնդիրը կայանում է նրանում, որ անհրաժեշտ է ընդլայնել հարկային օրենս​դրու​թյամբ նախատեսված հաշվետ​վու​թյուն​ները, այլ փաստաթղթերը եւ տեղեկությունները էլեկտ​րոնային եղա​նակով ներկայացնելու շրջանակները: 

3. Տվյալ բնագավառում իրականացվող քաղաքականությունը. Հայաստանի Հան​րա​​պե​տու​​​​թյան կառավարության կողմից իրականացվող քաղաքականությունն ուղղ​ված է հար​կա​յին օրենս​դրու​թյամբ նախատեսված հաշվետ​վու​թյուն​ները, այլ փաս​տա​թղթերը եւ տեղե​կու​թյուն​ները էլեկտ​րոնային եղանակով ներկայացնելու շրջա​նակ​նե​րի ընդլայնմանը:
4. Կարգավորման նպատակը եւ բնույթը. Նախագծի կարգավորման նպա​տա​կը հար​կա​յին օրենս​դրու​թյամբ նախատեսված հաշվետ​վու​թյուն​ները, այլ փաս​տա​թղթե​րը եւ տեղե​կու​թյուն​ները էլեկտ​րոնային եղանակով ներկայացնելու շրջանակն է:

5. Նախագծի մշակման գործընթացում ներգրավված ինս​տի​տուտ​ները եւ անձինք. Նա​խա​գի​​ծը մշակվել է Հայաստանի Հանրապետության ֆինանսների նախա​րա​րության կող​​մից:

6. Ակնկալվող արդյունքը. Նախագծերի փաթեթի ընդուն​ման արդ​​​​​յուն​քում ակն​կալ​վում է ընդլայնել հարկային օրենս​դրու​թյամբ նախատեսված հաշվետ​վու​թյուն​նե​րը, այլ փաս​տա​թղթերը եւ տեղեկությունները էլեկտ​րոնային եղանակով ներ​կա​յաց​նե​լու շրջանակները` դրա​նով իսկ բարելավերով Հայաստանի Հանրապետության ցու​ցա​նիշը գործարար միջավայրի բարելավմանն ուղղված աշխատանքների շրջա​նակ​նե​րում:
Մեկնաբանություն

«Հարկերի մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքի նախագծի ընդունման դեպքում պետական բյուջեում կամ տեղական ինքնակառավարման մարմինների բյուջեներում ծախսերի եւ եկամուտների էական ավելացումների կամ նվազեցումների մասին
«Հարկերի մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքի նախագծի ընդունման դեպքում պետական բյու​​​ջեում կամ տեղական ինքնակառավարման մարմինների բյուջեներում ծախսերի եւ եկա​մուտ​​ների էական ավելացումներ կամ նվազեցումներ չեն ակնկալվում:

Տեղեկանք
«Հարկերի մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքի նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին
	Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	1. 
	Այլ իրավական ակտերում փոփոխությունների եւ (կամ) լրացումների անհրաժեշտությունը

	
	Նախագծի ընդունման առնչությամբ այլ իրավական ակտերում փոփոխությունների եւ (կամ) լրացումների կատարման անհրաժեշտությունը բացակայում է:

	2. 
	Միջազգային պայմանագրերով ստանձնած պարտավորությունների հետ համապատասխանությունը

	
	Նախագիծը համապատասխանում է միջազգային պայմանագրերով Հայաստանի Հանրապետության ստանձնած պարտավորություններին:

	3. 
	Այլ տեղեկություններ (եթե այդպիսիք առկա են)

	
	


Տեղեկանք

«Հարկերի մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքի նախագծի մշակմանը եւ քննարկմանը հասարակության մասնակցության մասին
	                                   Տեղեկանք հասարակության մասնակցության մասին

	1. 
	Հասարակությանը նախագծի վերաբերյալ իրազեկումը

	
	Նախագիծը տեղադրվել է Հայաստանի Հանրապետության ֆինանսների նախարարության պաշտոնական ինտերնետային կայքում:

	2. 
	Հասարակության մասնակցությունը նախագծմանը եւ (կամ) քննարկումներին

	
	

	3. 
	Այլ տեղեկություններ (եթե այդպիսիք առկա են)

	
	


ԱՄՓՈՓԱԹԵՐԹ
«Հարկերի մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքի նախագծի վերաբերյալ ստացված դիտողությունների եւ առաջարկությունների, դրանց ընդունման կամ չընդունման վերաբերյալ
	Առարկության, առաջարկության հեղինակը¸ գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	Հայաստանի Հանրապետության էկոնոմիկայի նախարարություն
01/606-11

11.02.2011թ.
	Առաջարկվում է հարկային օրենսդրությամբ նախատեսված հաշվետվությունների, այլ փաստաթղթերի եւ տեղեկությունների` էլեկտրոնային եղանակով ներկայացման համար ժամկետ սահմանել 2011 թվականի հուլիսի 1-ը, քանի որ էլեկտրոնային եղանակով հաշվետվությունների ներկայացումը տնտեսավարող սուբյեկտների համար ենթադրում է լրացուցիչ ծախսերի կատարում եւ որոշակի նախապատրաստական աշխատանքների իրականացում:
	Ընդունվել է:
	Նախագծի 1-ին հոդվածում «2011 ապրիլի 1-ից» բառերը փոխարինվել են «2011 հուլիսի 1-ից» բառերով:

	Հայաստանի Հանրապետության կառավարությանն առընթեր պետական եկամուտների կոմիտե

01/3-5/701-11

10.02.2011թ.
	Առաջարկվում է հարկային օրենսդրությամբ նախատեսված հաշվետվությունների, այլ փաստաթղթերի եւ տեղեկությունների` էլեկտրոնային եղանակով ներկայացման համար ժամկետ սահմանել 2011 թվականի հուլիսի 1-ը` պայմանավորված ներկայացված օրենսդրական փոփոխությամբ ընդգրկված հարկ վճարողների թվաքանակով (ակնկալվում է, որ օրինագիծն առնչվելու է հանրապետության տարածքով սփռված հազարից ավել հարկ վճարողների), ինչպես նաեւ հավատարմագրված ընկերությունից էլեկտրոնային ստորագրության հավաստագրի ձեռքբերման, ՀՀ ԿԱ ՊԵԿ հարկ վճարողների սպասարկման կենտրոններում հաշվետվությունների էլեկտրոնային եղանակով ներկայացման պայմանագրի կնքման, էլեկտրոնային ծածկագրի եւ գաղտնաբառի ստացման, տեխնիկական եւ նախապատրաստական այլ աշխատանքների կատարման համար պահանջվող ժամանակով:
	Ընդունվել է:
	Նախագծի 1-ին հոդվածում «2011 ապրիլի 1-ից» բառերը փոխարինվել են «2011 հուլիսի 1-ից» բառերով:

	Հայաստանի Հանրապետության արդարադատության նախարարություն

01/2192-11

14.04.2011թ.
	Նախագծի 1-ին հոդվածում «մայիսի 12-ի» բառերն անհրաժեշտ է փոխարինել  «ապրիլի 14-ի» բառերով` նկատի ունենալով «Իրավական ակտերի մասին» Հայաստանի Հանրապետության օրենքի 38-րդ հոդվածի պահանջները:
	Ընդունվել է:
	Նախագծում կատարվել է համապատասխան փոփոխություն:








